ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ
ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Ընթացիկ իրավիճակը և իրավական ակտի ընդունման անհրաժեշտությունը
2023 թվականի նոյեմբերի 22-ին ընդունվել է «Էկոպարեկային ծառայության մասին» ՀՀ օրենքը (այսուհետ Օրենք), համաձայն որի «Հայանտառ» ՊՈԱԿ-ի կողմից կառավարվող անտառային տարածքների և բնության հատուկ պահպանվող տարածքների (ԲՀՊՏ) պահպանումն իրականացվելու է նոր ստեղծված էկոպարեկային ծառայության (այսուհետ Ծառայություն) միջոցով շուրջօրյա գրաֆիկով՝ վերոնշյալ ՊՈԱԿ-ների հաստիքային միավորների Ծառայություն տեղափոխմամբ։ Էկոպարեկային ծառայության ստեղծմամբ նախատեսվում է «Հայանտառ» ՊՈԱԿ-ի անտառապահների և բնության հատուկ պահպանվող տարածքների պահպանություն իրականացնող տեսուչների հաստիքների կրճատում՝ 506 անտառապահի և 345 տեսուչների փոխարեն ստեղծելով 1176 հաստիքային միավորից կազմված ծառայություն։

Համաձայն «Էկոպարեկային ծառայության մասին» օրենքի 35-րդ հոդվածի 3-րդ մասի՝ օրենքն ուժի մեջ մտնելուց հետո «Հայանտառ», ««Զանգեզուր» կենսոլորտային համալիր», «Արգելոցապարկային համալիր», ««Արփի լիճ» ազգային պարկ», ««Դիլիջան» ազգային պարկ», ««Խոսրովի անտառ» պետական արգելոց», ««Սևան» ազգային պարկ» պետական ոչ առևտրային կազմակերպությունների պահպանությունն իրականացնող աշխատողները շարունակում են պաշտոնավարել որպես Ծառայության ժամանակավոր պաշտոնակատարներ։ Ուստի անհրաժեշտություն է առաջացել անտառային և ԲՀՊ տարածքներում պահպանություն իրականացնող աշխատողների մասով համապատասխան ՊՈԱԿ-ների բյուջետային հատակացումների նվազեցում՝ ուղղելով Էկոպարեկային ծառայությանը և ապահովելով Էկոպարեկային ծառայության պահպանման ծախսերը։
Օրենքի ընդունմանը զուգահեռ ընդունվել է նաև «Հայաստանի Հանրապետության կառավարության 2018 թվականի մայիսի 22-ի N580-Ա որոշման մեջ փոփոխություն կատարելու մասին» 2024 թվականի հունվարի 8-ի կառավարության որոշումը, որի համաձայն, ներկայումս գործող շրջակա միջավայրի նախարարության Անտառային կոմիտեն վերանվանվել է «Էկոպարեկային ծառայության», Հաշվի առնելով, որ Ծառայության լիազորությունները ամբողջապես կենտրոնացված է անտառային և ԲՀՊՏ տարածքների պահպանության իրականացման ուղղությամբ, անհրաժեշտություն է առաջացել 2024 թվականի պետական բյուջեի 1173 «Անտառների կառավարում» ծրագրի` 11002 «Անտառպահպանական ծառայություններ», 11003  «Անտառների կադաստրի վարում», 11004 «Անտառների վնասակար օրգանիզմների դեմ պայքար» և 32001 «Անտառվերականգնման և անտառապատման աշխատանքներ» միջոցառումների կատարող սահմանել շրջակա միջավայրի նախարարությանը։
Էկոպարեկային ծառայության ստեղծմամբ նախատեսվում է «Հայանտառ» ՊՈԱԿ-ի անտառապահների և բնության հատուկ պահպանվող տարածքների պահպանություն իրականացնող տեսուչների հաստիքների տեղափոխում էկոպարեկային ծառայություն։

Էկոպարեկային ծառայության ստեղծմամբ բնության հատուկ պահպանվող տարածքներում և պետական անտառային հողերում նախատեսվում է իրականացնել 24/7 ռեժիմով պահպանություն, օրենսդրության խախտման դեպքերի ժամանակին հայտնաբերում ու կանխարգելում, ինչպես նաև,  վարչական իրավախախտումների դեպքում, էկոպարեկային ծառայության կողմից վարույթի իրականացում և պատասխանատվության միջոցի նշանակում (վնասի հաշվարկում)։  Բնապահպանության և ընդերքի տեսչական մարմնի կողմից  բնության հատուկ պահպանվող տարածքներում և պետական անտառային հողերում կատարված իրավախախտումների մասով գանձված պատժամիջոցներից մուտքերը, ըստ նախորդ տարիների տվյալների վերլուծության, կազմել են մոտ 20 մլն դրամ։ Վերոնշյալը, ինչպես նաև 24/7 ռեժիմով պահպանության արդյունավետությունը հաշվի առնելով՝ 2024թ. համար նախատեսվող մուտքերը ավելացվել են 5 մլն․դրամով՝ 20 մլն. դրամի փոխարեն սահմանելով 25 մլն. դրամ։ 
2.
Առաջարկվող կարգավորման բնույթը

Շրջակա միջավայրի նախարարության ԲՀԲՏ 6 ՊՈԱԿ-ների և «Հայանտառ» ՊՈԱԿ-ի պահպանության բաժնի հաստիքների էկոպարեկային ծառայություն տեղափոխմամբ պայմանավորված, առաջարկվում է նշված ՊՈԱԿ-ների հատիքների աշխատավարձի ֆոնդի և պահպանությանն ուղղված այլ ծախսերը՝ ընդհանուր 1,512.7 մլն դրամ գումարի չափով, տեղափոխել Էկոպարեկային ծառայություն, ինչպես նաև նախատեսվում է 2024 թվականի պետական բյուջեի 1173 «Անտառների կառավարում» ծրագրի` 11002 «Անտառպահպանական ծառայություններ», 11003  «Անտառների կադաստրի վարում», 11004 «Անտառների վնասակար օրգանիզմների դեմ պայքար» և 32001 «Անտառվերականգնման և անտառապատման աշխատանքներ» միջոցառումների կատարող սահմանել շրջակա միջավայրի նախարարությանը՝ ներկայումս գործող Անտառային կոմիտեի փոխարեն։ Ելնելով այն հանգամանքից, որ շրջակա միջավայրի նախարարության ԲՀԲՏ 6 ՊՈԱԿ-ներից և «Հայանտառ» ՊՈԱԿ-ից պահպանության գործառույթը փոխանցվել է Էկոպարեկային ծառայությանը, սույն որոշման նախագծով նախատեսվում է խմբագրել ՀՀ 2024 թվականի պետական բյուջեի 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի և դրա 11004, 11005, 11006, 11007, 11008, 11010 միջոցառումների անվանումները և նկարագրությունները, ինչպես նաև 1173 «Անտառների կառավարում» ծրագրի 11001 «Անտառային ոլորտում քաղաքականության մշակման և աջակցության ծառայությունների, ծրագրերի համակարգում» և 11002 «Անտառպահպանական ծառայություններ» միջոցառումների անվանումները և նկարագրությունները՝ համաձայն սույն նախագծի N1 հավելվածի։
Առաջարկվում է նաև ի հայտ եկած տեխնիկական վրիպակի շտկման նպատակով համապատասխան փոփոխություններ կատարել Կառավարության 2023 թվականի դեկտեմբերի 28-ի N2323_Ն որոշման N 5 հավելվածի N10 աղյուսակում։

3․ Ակնկալվող արդյունքը

«Էկոպարեկային ծառայության մասին» ՀՀ օրենքով սահմանված պահանջների իրականացում, ՀՀ անտառային տարածքների և ԲՀՊՏ շուրջօրյա պահպանության և պաշտպանության իրականացում։
4.
Նախագծի մշակման գործընթացում ներգրավված ինստիտուտները և անձինք


Շրջակա միջավայրի նախարարություն։
5.
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝  «Անտառների կայուն կառավարումը` անտառների պահպանությունը, պաշտպանությունը, օգտագործումը և անտառածածկ տարածքների ընդլայնումն անտառապատման ու անտառավերականգնման միջոցով ու դրանց իրականացմանն ուղղված կարողությունների շարունակական հզորացումը» ուղղությունից։

